“Nijeriya Ba Ta Da Arzikin Da Ya Wuce Na
Dan Adam” In ji Ambasada Entwistle

Ambasada James F. Entwistle ya ce Kasar Amirka na tare da jama’ar Nijeriya, a
fannin fafitikar tabbatar da tsaro da yaKar cutar shan inna da kuma illolin shan
Kwayoyi, da cutar Kanjamau, HIV/AIDS. Ya yi wannan furucin ne, a wani bikin da
gwamnatin Jihar Kano, ta shirya, a ranar 8 ga watan Yulin 2014, domin gabatar da
takardun daukar aiki ga sababbin malaman makarantu har 998, don zama wani
bangare na KoKarin inganta harkokin ilmi.

Ambasada Entwistle ne, ke jawabi, sai kuma Wazirin Kano, Malam Sa'ad Shehu Gidado (a hannun hagu)
da kuma Gwamna Rabiu Musa Kwankwaso. Sani Mohammed ne ya dauko hoton.

Ambasada Entwistle ya ce, kafin ya zama jakadan Amirka, a Nijeriya, ya ji cewa,
mafi muhimmancin albarkar Nijeriya shine gurbataccen mai, amma yanzu, da ya
zo Kasar, sai ya yi imanin cewa, babban arzikin Nijeriya, shine jama’ar Nijeriya,
haziKai masu kishin zuci, kuma majiya Karfi, wadanda ke son inganta rayuwar
jihohinsu da kuma Nijeriya.

Har ila yau, ya yi imanin cewa, babbar hanyar da za a taimaka wa matasan, ita ce ta
wadata su da ilmi da kuma aikin yi, wadanda wadansu abubuwa ne, biyu, da

gwamnatin Jihar Kano ta ii.

—

Ambasada Entwistle ne, ke taimaka wa Gwamna Rabiu Musa K wankwaso, wajen bayar da takardun aikin
na gwamnatin Jihar Kano, ga daya daga cikin sababbin malaman da aka dauka aiki. Sani Mohammed ne
ya dauko hoton.



Jakadan ya ce, ya ji dadin kasancewa a wajen wannan bikin na harkar ilmi, da bai
wa matasa aikin yi. Ya Karasa da wani lafazi da hausa, na nuna godiya, watau ‘“Na
Gode” (Thank You, a turance)!

Mai masaukin baKin, Gwamna Rabiu Musa Kwankwaso, ya bayyana cewa,
malaman 500, daga cikin 998, za su koyar ne, a dakunan binciken harkokin
kimiyya da cibiyoyin na’urori masu KwaKwalwa, da dakunan karatu, dake
makarantun sakandare. Ya ce, malaman 364, za su koyar a makarantun koyon
Harshen Larabci 44, yayinda 134, za su koyar a makaratun koyon sana’o’i 22.



